
Աշխատանքային միգրանտների 
ապահովագրությունը ՀՀ-ում. 
հնարավորություններն ու սահ-
մանափակումները  

Հեղինակ՝ Լիլիթ Պետրոսյան 

26.06.2013թ. 

Շրջանառու աշխատանքային միգրացիայի գոր-

ծընթացում միգրանտների ապահովության և անվ-

տանգության հարցը կարևորագույն խնդիրներից 

մեկն է, քանի որ օտար երկրում ապրելու և աշխատե-

լու ընթացքում միգրանտը կարող է հայտնվել մի շարք 

անցանկալի և անկանխատեսելի իրավիճակներում: 

Հետազոտությունն անդրադառնում է արտերկ-

րում ապրելու և աշխատելու ընթացքում միգրանտի 

ապահովագրության կարևորությանը և այն վտանգ-

ներին, որոնք կարող են առաջանալ ապահովագրութ-

յան բացակայության դեպքում: Այն Հայաստանի և -

Ֆիլիպինների ապահովագրական ընկերությունների 

կողմից առաջարկվող ծառայություննների համեմա-

տական ուսումնասիրություն է: Ուսումնասիրվել է -

Ֆիլիպինների փորձը, քանի որ վերջինն ունի շրջանա-

ռու աշխատանքային միգրացիայի կարգավորման 

հաջողված պատմություն ու փորձ: Հետազոտության 

վերջին մասում ներկայացված է աշխատանքային 

միգրանտների կարիքները հոգալու համար նախա-

տեսված ապահովագրական ծառայությունների և -

համապատասխան փաթեթների մշակման առաջարկ-

ներ, որոնք անհրաժեշտ են աշխատանքային միգրան-

տին օտար երկրում անախորժություններից հնարա-

վորինս ապահովագրելու համար: Ներկայացված են 

նաև մի շարք առաջարկներ ապահովագրական ծա-

ռայություններ մատուցող ընկերությունների և շա-

հագրգիռ այլ կողմերի համար: 

ԱՌԱՆՑ ԱՊԱՀՈՎԱԳՐՈՒԹՅԱՆ 
ԱՇԽԱՏԱՆՔԱՅԻՆ ՄԻԳՐԱՆՏՆԵՐԸ ԵՄ 
ԵՐԿՐՆԵՐՈՒՄ 

Աշխատանքային միգրացիայի ընթացքում միգ-

րանտի ապահովությունն ու առողջական վիճակը, 

թերևս, կարևորագույն խնդիրներ են, իսկ ապահո-

վագրություն չունեցող միգրանտը բնականաբար օ-

տար երկրում դառնում է առավել խոցելի: Ըստ 

Աշխատանքի միջազգային կազմակերպության 

հրապարակած տվյալների՝ աշխարհում աշխա-

տանքի ընթացքում և աշխատանքի հետ կապ-

ված հիվանդությունների արդյունքում ամեն օր 

մահանում է ավելի քան 6.300, տարեկան շուրջ՝ 
2.3 միլիոն մարդ: Ավելին, աշխարհում աշխա-

տանքի ընթացքում տարեկան 317 միլիոն աշ-
խատանքային պատահարներ են գրանցվում, ո-

րոնք հանգեցնում են աշխատողների երկա-

րատև բացակայությունների աշխատանքից 

(ILO, Safety and health at work): 

Եվրամիության անդամ երկրների առողջա-

պահական համակարգերից կախված՝ ապահո-

վագրություն չունեցող անձանց և անօրինական 

միգրանտների համար առողջապահական հաս-

տատությունների ու ծառայությունների մատչե-

լիությունը սահմանափակ է: Վերջիններս կա-

րող են բախվել մի շարք խոչընդոտների շտապ 

օգնության, առաջնային և երկրորդային առող-

ջապահական ծառայություններից օգտվելու 
ժամանակ: Օրինակ՝ Լեհաստանում և Շվեդիա-

յում անօրինական միգրանտները կարող են 

օգտվել միայն շտապ օգնության ծառայություն-

ներից: Այդուհանդերձ, թեև Շվեդիայում անօրի-

նական միգրանտները կարող են ստանալ 
շտապ օգնություն, այս ծառայությունն անվճար 

չէ, և վերջիններս հետագայում պետք է վճարեն 

դրա դիմաց (Just Landed, The Swedish healthcare 
system): 

Բուժօգնության մասին խոսելիս չպետք է մո-

ռանալ նաև բժշկական ծառայությունների և դե-

ղորայքների չափազանց բարձր գների մասին, որոնք 

կարող են մեծ բարդությունների առջև կանգնեցնել ա-

պահովագրություն չունեցող միգրանտներին: Օրի-

նակ՝ ապահովագրության բացակայության դեպքում 

Գերմանիայում կոտրված ոտքի վիրահատության 

գումարը տատանվում է 2000- 3000 եվրոյի սահման-

ներում: 

ԱՊԱՀՈՎԱԳՐԱԿԱՆ 
ՀՆԱՐԱՎՈՐՈՒԹՅՈՒՆՆԵՐԸ ՀԱՅԱՍՏԱՆՈՒՄ 

Հետազոտության ընթացքում ուսումնասիրվել են 

Հայաստանում ապահովագրական ընկերությունների 

կողմից անհատներին, մասնավորապես արտասահ-

ման մեկնողներին առաջարկվող ծառայությունները, 

քանի որ Հայաստանում դեռևս չկա աշխատանքային 

միգրանտին առաջարկվող ծառայությունների հա-

տուկ փաթեթ: 

Ուսումնասիրվել են Հայաստանում աշխատող 

չորս առավել խոշոր հարկատու ապահովագրական 

ընկերությունները՝ Ռոսգոստրախ Արմենիա, Ինգո 

Արմենիա, Նաիրի Ինշուրանս, Ռեստո ինշուրանս: Նշ-
ված ընկերություններից յուրաքանչյուրն ունի ճանա-

պարհորդական ապահովագրության փաթեթներ, որն 

անվանում են արտասահման մեկնողների կամ աջակ-

ցության ապահովագրություն: Ապահովագրական 

այս փաթեթում ներառված հիմնական ծառայություն-

ներն ամփոփ տեսքով ընդգրկում են. 

• բժշկական ծախսերի ապահովագրություն. 

• դժբախտ պատահարներից ապահովագրություն. 

• ուղեբեռի ապահովագրություն. 

• քաղաքացիական պատասխանատվության ա-

պահովագրություն. 

• հայրենադարձության ապահովագրություն: 

 Առաջարկվող այլ ծառայությունները ներառում 

են. 

• ընտանիքի մեկ անդամի այցելություն ճանապար-

հորդողի մոտ արտակարգ իրավիճակի դեպքում. 

• աճյունի տեղափոխման ծախսերի ապահովագ-

րություն. 

• բժշկական հաստատություն տեղափոխման 

ծախսեր: 

Ճանապարհորդներին առաջարկվող ապահովագ-

րության արժեքը կախված է արտասահմանում մնա-

լու օրերից, երկրից և ապահովագրություն ստացող 

անձի տարիքից: Ընդհանուր առմամբ ապահովագ-

րությունն ակտիվ է 3-ից մինչև 180 օր (6 ամիս): 

ՄԻԳՐԱՆՏՆԵՐԻ ԱՊԱՀՈՎԱԳՐՈՒԹՅԱՆ 
ՔԱՂԱՔԱԿԱՆՈՒԹՅՈՒՆԸ 
ՖԻԼԻՊԻՆՆԵՐՈՒՄ 

Քանի որ Ֆիլիպիններն այն երկրերից է, որն ունի 

շրջանառու աշխատանքային միգրացիայի հաջողված 

փորձ և պատմություն, ուսումնասիրվել են Ֆիլիպին-

ներում աշխատանքային միգրանտներին տրամադր-

վող ծառայությունները, որոնք միտված են օտար երկ-

րում վերջիններիս ապահովության հարցը լուծելուն: 

Ֆիլիպիններում աշխատանքային միգրացիան պե-

տական քաղաքականություն  է, որն արդեն 50 տար-

վա պատմություն ունի, և ի տարբերություն Հայաս-

տանի՝ Ֆիլիպիններում աշխատանքային միգրացիան 

կարգավորվում է պետական մակարդակով՝ որպես 

պետական քաղաքականություն: 

Հատկանշական է, որ Ֆիլիպինների արտագնա աշ-
խատողները (ՖԱԱ) Ֆիլիպինների սոցիալ-տնտեսա-

կան սեկտորի կարևոր մասն են: 2003-2011թթ. դրա-

մական փոխանցումները տարեկան կազմել են երկրի 

համախառն ազգային եկամտի շուրջ 7.6 տոկոսը, և -

վերջին 8 տարիների ընթացքում միջինում աճել են 

շուրջ 13%-ով: ՖԱԱ-ների դրամական փոխանցումնե-

րը Ֆիլիպինների համախառն ազգային արդյունքի 

շուրջ 20%-ը: Միայն 2012թ. ՖԱԱ-ների դրամական փո-

խանցումները կազմել են շուրջ 21.4 միլիարդ դոլար 

(Magtulis, OFW inflows hit new record): 

Արտագնա աշխատանքի մեկնող քաղաքացիների 

անվտանգությունն ապահովելու համար Ֆիլիպիննե-

րում գոյություն ունեն Միգրանտների սոցիալական 

ապահովության հիմնադրամներ, որոնք տրամադ-

րում են աջակցության տարատեսակ ծառայություն-

ներ: Մասնավորապես, տրամադրվում են մահացութ-

յան և հաշմանդամության ապահովագրություն, 

կրթաթոշակներ և ֆինանսական օժանդակություն 

կրթության և վերապատրաստումների համար, ա-

ջակցություն աշխատողներին իրենց տեղակայման 

վայրերում, հիվանդության, աշխատանքի վայրում 

բռնության, պայմանագրի զանցառման պատճառով 

հայրենադարձության ապահովագրություն (ILO, 
Migrant welfare funds): 

Ֆիլիպինների արտագնա աշխատանքի վարչութ-

յունը (ՖԱԱՎ) Աշխատանքի և զբաղվածության հար-

ցերով դեպարտամենտին կից մարմին է, որն էլ զբաղ-

վում է սոցիալական ապահովության վերոնշյալ հիմ-

նադրամներով: Վերջինները ձևավորվում են մեկնող 

յուրաքանչյուր միգրանտի ներդրումներ, գործատու-
ների ներդրումներից և այլ աղբյուրներից: Միգրան-

տից գանձվում է 25 դոլար: Այս գումարը ֆիքսված է և 

կախված չէ աշխատանքի վայրում մահացության, հի-

վանդության և այլ խնդիրների առաջացման հավա-

նականության չափից: 

Միգրանտների սոցիալական ապահովության հիմ-

նադրամների տրամադրած ապահովագրությունից 

բացի, զբաղվածության մասնավոր գործակալության 

կողմից հավաքագրված յուրաքանչյուր աշխատող 

ստանում է պարտադիր ապահովագրության պայմա-

նագիր: Պետք է նշել, որ միգրանտների պարտադիր ա-

պահովագրության փաթեթ տրամադրելու իրավունք 

ունեն բացառապես Ապահովագրական հանձնաժո-

ղովի կողմից լիցենզավորված, նվազագույնը 5 տարի 

շուկայում գործողև առնվազն 500 միլիոն պեսոյի 

(շուրջ 39 միլիոն դոլար) տարեկան եկամուտ ունեցող 

ապահովագրական ընկերությունները (Compulsory 
Insurance Coverage for agency hired OFWs): Ներկա-

յում այդպիսի իրավունք Ֆիլիպիններում ունի միայն 3 

ապահովագրական ընկերություն: Միգրանտներին ա-

ռաջարկվող ապահովագրության փաթեթի մեջ 

մտնում են հետևյալ ծառայությունները. 

• մշտական անաշխատունակության ապահովագ-

րություն. 

• բնական և դժբախտ պատահարի արդյունքում 

մահվան ապահովագրություն. 

• հայրենադարձության ապահովագրություն. 

• ապրելու նպաստի ապահովագրություն. 

• աշխատավարձի պահանջի ապահովագրություն. 

• ընտանիքի անդամներից մեկի այցելություն միգ-

րանտի մոտ արտակարգ իրավիճակի դեպքում. 

• բժշկական ծախսերի ապահովագրություն. 

• բժշկական հայրենադարձության ապահովագ-

րություն. 

Ֆիլիպիններում ապահովագրության համար վճա-

րում է զբաղվածության մասնավոր գործակալությու-
նը, այլ ոչ թե աշխատանքային միգրանտը: 

Ֆիլիպիններում արտագնա աշխատանքի է մեկ-

նում տարեկան 1.2 մլն. անձ: Նրանք  2 տարվա ապա-

հովագրական պայմանագրի համար ապահովագրա-

կան ընկերություններին վճարում են Ապահովագրա-

կան հանձնաժողովի կողմից սահմանված 144 դոլարը: 

Արդյունքում Ֆիլիպիններում աշխատանքային միգ-

րանտներին ապահովագրական ծառայություններ 

մատուցող 3 ապահովագրական ընկերությունները 

միասին տարեկան ունեն շուրջ 173 միլիոն դոլարի ե-

կամուտ: 

Ֆիլիպիններում ապահովագրական ծառայութ-

յունների պատկերը վկայում է, որ այստեղ շրջանառու 
աշխատանքային միգրացիան կարգավորվում է պե-

տական քաղաքականությամբ, որը ներառում է թե՛ 
մասնավոր, թե՛ պետական հատվածները: Ուստի ֆի-

լիպինյան հաջող փորձի ավելի խորը ուսումնասի-

րությունը կարող է նոր հնարավորություններ առա-

ջարկել Հայաստանում աշխատանքային միգրանտնե-

րի պաշտպանության համար նմանատիպ մեխանիզմ-

ներ մշակելու համար: 

ՀԱՅԱՍՏԱՆՈՒՄ ԱՇԽՏԱՆՔԱՅԻՆ 
ՄԻԳՐԱՆՏՆԵՐԻՆ ԱՊԱՀՈՎԱԳՐԱԿԱՆ 
ԾԱՌԱՅՈՒԹՅՈՒՆՆԵՐԻ ՏՐԱՄԴՐՄԱՆ 
ՀԵՌԱՆԿԱՐՆԵՐԸ 

Ուսումնասիրելով Հայաստանի ապահովագրա-

կան ընկերությունների կողմից առաջարկող ծառա-

յությունները՝ կարելի է եզրակացնել, որ չնայած մի 

շարք սահմանափակումների, այնուամենայնիվ ճա-

նապարհորդողներին առաջարկվող աջակցության ա-

պահովագրությամբ առաջարկվող ծառայութունները 

կարող են դառնալ շրջանառու աշխատանքային միգ-

րանտների համար նախատեսված ապահովագրա-

կան ծառայությունների փաթեթի հիմք: 

Իհարկե, շրջանառու աշխատանքային միգրանտի 

և զբաղվածության մասնավոր գործակալության հա-

մար լավագույն տարբերակը թերևս այն է, որ միգրան-

տի ապահովության հարցը լուծվի միգրանտին աշխա-

տանք առաջարկող գործատուի կողմից, և, պայմա-

նագրից կախված, ԵՄ երկրներում գործատուները սո-

վորաբար իրենք են տրամադրում իրենց աշխատող-

ների ապահովագրությունը: Սակայն,որպես կանոն 

նման ապահովագրությունը գործում է միայն աշխա-

տավայրում, ուստի միգրանտը լրացուցիչ ապահո-

վագրության անհրաժեշտություն է ունենում իր անվ-

տանգությունը աշխատանքից դուրս ապահովելու 
համար: 

Հաշվի առնելով այն փաստը, որ վերջին տարինե-

րին Հայաստանից մեկնածների 94%-ը աշխատանքա-

յին միգրանտներ են, և որ յուրաքանչյուր 6-րդ հայ ըն-

տանիքի գոնե մեկ անդամն աշխատանքային միգ-

րանտ է, կարելի է եզրակացնել, որ շրջանառու միգ-

րանտի ապահովագրական փաթեթ ստեղծելու անհ-

րաժեշտությունն արդեն  հասունացել է: Շուկայի, պո-

տենցիալ հաճախորդների ծավալների մանրակրկիտ 

ուսումնասիրությունը, թերևս, շրջանառու աշխա-

տանքային միգրացիայի գործընթացում ապահովագ-

րական ընկերությունների առաջին քայլերը պետք է 

լինեն: 

Ֆիլիպիններում շրջանառու աշխատանքային միգ-

րացիան կարգավորվում է պետական քաղաքակա-

նությամբ, մինչդեռ Հայաստանում աշխատանքային 

միգրացիան կազմակերպող ու կառավարող ենթակա-

ռուցվածքները դեռևս զարգացած չեն: Բացի այդ, Հա-

յաստանում շրջանառու աշխատանքային միգրացիա-

յի շահագրգիռ կողմերը պարզաբանված չեն: 

Ուստի, ապահովագրական ընկերությունների, 

պետական կառույցների, ՀԿ-ների կողմից շահարգր-

գիռ կողմերի և ռիսկերի վերլուծությունը չափազանց 

կարևոր է: Այս գործընթացում կառավարությունը ևս 

պետք է հետևողական լինի՝ ունենալով հստակ դեր և 

պարտականություններ: Օրինակ՝ կառավարությունը 

կարող է ստանձնել աշխատանքային միգրացիայի վե-

րաբերյալ իրազեկման պարտավորությունը՝ որպես 

հաջողված փորձ դիտարկելով կենսաթոշակային բա-

րեփոխման քարոզչությունը հեռուստատեսությամբ: 

Հայաստանը դեռևս չունի շրջանառու աշխատան-

քային միգրացիայի գործընթացում հաջողված փորձ, 

այնպես որ մեր երկրում հնարավորության սահման-

ներում կարելի է քննարկել և ներդնել ֆիլիպինյան հա-

ջողված փորձը: Որպես առաջին քայլ կարելի է դի-

տարկել ապահովագրությունը որպես աշխատանքա-

յին պայմանագրի առանձին կետ դարձնելու հնարա-

վորությունը: Ֆիլիպիններում արտագնա աշխատողի 

ապահովագրությունը աշխատանքային պայմանագ-

րի առանձին կետ է, և որևէ արտագնա աշխատող չի 

կարող երկրից դուրս գալ առանց արտագնա աշխա-

տանքի մեկնող միգրանտի համար նախատեսված ա-

պահովագրության: Սա նշանակում է, որ այստեղ 

ներգրավված են նաև զբաղվածության մասնավոր 

գործակալությունները, որոնք էլ զբաղվում են աշխա-

տանքային միգրանտի պայմանագրերով: Այս գործըն-

թացում զբաղվածության մասնավոր գործակալութ-

յուններն ապահովագրական ընկերության և աշխա-

տանքային միգրանտի միջև կարող են հանդես գալ 
որպես միջնորդ, ինչը. 

• կմեծացնի միգրանտի ապահովության աստիճա-

նը, քանի որ զբաղվածության մասնավոր գործա-

կալությունները ընդգրկելով այս գործընթացում 

և համագործակցելով որոշ ապահովագրական 

ընկերությունների հետ, միգրանտին կօգնեն խու-
սափել անվստահելի ապահովագրական ընկե-

րությունների ծառայություններից: Այսպես մաս-

նավոր գործակալությունն ինչ-որ չափով  ապա-

հովագրում է նաև իրեն՝ արտագնա աշխատանքի 

ժամանակ միգրանտի հետ դժբախտ պատահար 

տեղի ունենալու դեպքում: 

• այս լրացուցիչ ծառայությունը թույլ կտա զբաղ-

վածության մասնավոր գործակալություններին 

բարձրացնելու իրենց վարկանիշը շուկայում, և -

նոր հարթության վրա կդնի աշխատանքը մարդ-

կային ռեսուրսների ոլորտում: 

Իսկ ապահովագրական ընկերության համար աշ-
խատանքային միգրանտի համար ապահովագրական 

փաթեթ ստեղծելը նոր ծառայություն ներկայացնելու, 
շուկայում նոր դիրք գրավելու հնարավորություն է, 

այն դեպքում, երբ դրա անհրաժեշտությունն ինսկա-

պես կա, իսկ ԵՄ երկրների հետ աշխատելու դեպքում 

առավել ևս: 

Պետությունը նույնպես շահում է այս գործընթա-

ցում, քանի որ արտագնա աշխատողների դրամական 

փոխանցումները պետության սոցիալ-տնտեսական 

աճի կարևոր գործոններից են: Ընդ որում, ինչպես 

ցույց են տալիս վերջին հետազոտությունները՝ դրա-

մական փոխանցումների մեծ մասը ծախսվում է ոչ թե 

սննդի կամ հագուստի, այլ կրթության, ապահովագ-

րության և ներդրումների վրա: Ուստի, պետությունն 

իր երկրի քաղաքացիների անվտանգությունն ապա-

հովելու գործընթացում շահագրգիռ կողմերից մեկն է, 

քանի որ վերջինների դրամական փոխանցումները 

մեծ նշանակություն ունեն տնտեսական բարեկեցութ-

յան համար: 

ԱՌԱՋԱՐԿՆԵՐ           

Ումունասիրելով Ֆիլիպինների, Հայաստանի, ինչ-
պես նաև ԵՄ ապահովագրական ընկերությունների 

արտագնա աշխատողներին տրամադրվող ապահո-

վագրական ծառայությունները՝ առանձնացվել են մի 

շարք առաջարկներ, որոնց իրականացման դեպքում 

Հայաստանի աշխատանքային միգրանտներին կարող 

են տրամադրվել անվտանգության և ապահովության 

շոշափելի երաշխիքներ՝ հիմնվելով Հայաստանում ա-

պահովագրական ընկերությունների կողմից արդեն 

իսկ տրամադրվող ապահովագրական փաթեթների 

վրա: Մասնավորապես, միգրանտների ապավովագ-

րությունը պետք է ներառի. 

• բժշկական ծախսերի ապահովագրություն. 

• դժբախտ պատահարներից ապահովագրություն՝ 
ներառյալ մահ և հաշմանդամություն. 

• քաղաքացիական պատասխանատվության ա-

պահովագրություն. 

• հայրենադարձության ապահովագրություն՝ նե-

րառյալ աճյունի տեղափոխում, հարկադրված 

հայրենադարձություն, երբ միգրանտի առողջութ-

յանը կամ կյանքին վտանգ է սպառնում. 

• ընտանիքի անդամներից մեկի այցելություն միգ-

րանտի մոտ արտակարգ իրավիճակի դեպքում. 

• աշխատավարձի պահանջի ապահովագրություն՝ 
գործատուի հետ խնդիրների դեպքում. 

• ապրելու նպաստի ապահովագրություն: 

Նախընտրելի է, որպեսզի շրջանառու աշխատան-

քային միգրանտին տրամադրվող ապահովագրական 

ծառայության վավերության ժամկետը կազմի նվա-

զագույնը 9 ամիս, քանի որ պայմանագրից կախված, 

միգրանտի աշխատանքը կարող է մեկ տարուց ավել 
լինել, և վերջինս հնարավորություն չի ունենա յուրա-

քանչյուր 6 ամիսը մեկ վերադառնալ Հայաստան և -

թարմացնել իր ապահովագրական պայմանագիրը: 

ԵԶՐԱԿԱՑՈՒԹՅՈՒՆ 

Հայաստանի և Ֆիլիպինների ապահովագրական 

ծրագրերի համեմատական վերլուծությունը ցույց է 

տալիս, որ Հայաստանի ապահովագրական ընկե-

րություններն ունեն շրջանառու աշխատանքային 

միգրատներին ապահովագրական փաթեթներ առա-

ջարկելու հնարավորություն,  ինչը կարող է կյանքի 

կոչվել բոլոր շահագրգիռ կողմերի՝ ներառյալ կառա-

վարության, զբաղվածության մասնավոր գործակա-

լությունների, քաղաքացիական հասարակության 

ինստիտուտների համագործակցության շնորհիվ՝ 
ստեղծելով համապատասխան ենթակառուցվածք-

ներ և կատարելով շուկայի մանրակրկիտ հետազո-

տություն: 

Շրջանառու աշխատանքային միգրանտների հա-

մար ապահովագրական փաթեթի ստեղծումն ու ծա-

ռայությունների տրամադրումը շրջանառու աշխա-

տանքային միգրանտին օտար երկրում անցանկալի ի-

րավիճակներից հնարավորինս պաշտպանելն ու ա-

պահովագրելն է, իսկ ապահովագրական ընկերութ-

յունների և զբաղվածության մասնավոր գործակա-

լությունների համար՝ իրենց բիզնեսում նոր հարթութ-

